КІРІСПЕ. НЕЛІКТЕН БАТЫСТАҒЫ РИМ ИМПЕРИЯСЫ ҚҰЛАДЫ?
	Бағалау критерийлері

	Оқу мақсаты
	 «Ерте, орта, кейінгі орта ғасырлар» хронологиялық шегін білу және уақыт сызығында белгілеу

	Ойлау дағдыларының деңгейлері 
	Білім мен түсінік/Қолдану 

	Дескриптор
	Оқушы:
· Орта ғасырдың кезеңдерін біледі;
· Орта ғасырлардағы кезеңдердің ерекшеліктерін сипаттайды;
· Дүниежүзі тарихы орта ғасырларының кезеңделуімен Қазақстанның орта ғасырлардағы тарихының кезеңделуінің ұқсастықтары мен айырмашылықтарын салыстырады. 


Батыс Еуропада орта ғасырлар тарихының кезеңделуі
               Орта ғасырлар кезеңі немесе феодалдық дәуір 11-12 ғасырға жуық уақыт аралығын қамтыды. Феодализм көптеген еуропа халықтарында рулық қатынастардың ыдырауынан бастау алды. Ал кейбір халықтарда феодализм дәуірі құлиеленушілік кезеңнен кейін орнады. Феодализмнің туындауына ұсақ, орта, ірі жериеленушілердің қалыптасуы әсер етті. Феодализмге өту және жаңа жеке меншік түрі – жердің  қалыптасуы,  шаруалардың жериеленушілерге тәуелділігі негізінде жүзеге асты. Феодализм кезеңі барлық аймақта бір уақытта орнамады. Батыс Еуропада орта ғасырлар кезеңінің орнауын Батыс Рим империясының күйреуімен байланыстырады. 
Феодализм тарихы ірі үш кезеңнен тұрады:
1) Ерте орта ғасырлар кезеңі – феодалдық өндірістің қалыптасу кезеңі, 5-11 ғғ.
2) Классикалық немесе дамыған орта ғасырлар – феодалдық кезеңін дамуы,  11 ғ. соңы – 15 ғ. 
3) Кейінгі орта ғасырлар – феодалдық қатынастардың ыдыраған және капиталистік өндіріс түрінің туындаған кезеңі, 16 ғасыр -17 ғасырдың соңы
               ЕРТЕ ОРТА ҒАСЫРДА жериеленуші-феодалдар және оларға тәуелді шаруалар әлеуметтік табы қалыптасты. Ұлы қоныс аудару нәтижесінде тағы патшалықтар құрылды. Халықтардың ұлы қоныс аудару  үдерісінің нәтижесінде көптеген этникалық қауымдастықтар қалыптасты. Этностардың бірігу үдерісі орын алып, батыс патшалықтардың  орта ғасырлық халықтарының негізі қаланды. Бұл этникалық қауымдастықтардың ерте феодалдық монархиялық мемлекеттер құрылды. 
               Батыс Рим империясы күйреп, пұтқа табынушылық кеңінен тарады, сондықтан мәдени өмірде құлдырады. Алайда тағы мемлекеттердің құрылып, мәдени жандану орын алады. Ерте орта ғасырларда мемлекеттік дін ретінде христан діні орнығады, Батыс Еуропаның қоғамдық қатынастарының барлық салаларын католицизм реттейді.    
               ЕКІНШІ КЕЗЕҢДЕ шаруалар жериеленуші-феодалдардың тәуелділігіне түседі. Феодалдар белгілі бір иерархиялық өзара тәуелділікке құрылымдалады және вассалдық-лендік жүйе қалыптасады. 
               Феодалдық иерархиялық сатыны король басқарады және одан кейінгі әлеуметтік қабаттар – герцогтар, графтар, барондар, рыцарьлар орналасты. Феодалдық әлеуметтік құрылымның ең төменгі сатысында шаруалар орналасты. Қаланың мәні өзгереді.  Қала сауданың ғана емес, қолөнер орталығына айналады. Еркін қала тұрғындары пайда болады. Қала «Қайта өрлеудің» бесігіне айналды.  Феодалдық бытыраңқылық жойылуының және бірорталықтанған мемлекеттер құрылуының алғышарттары пайда болды. Бұған Батыс Еуропа халықтарының жеке тайпалық қауымдардан феодалдық халықтарға бірігуі әсер етті. Өкілдік-сословиелік жаңа феодалдық монархия қалыптасты. Өкілдік-сословиелік монархия  өзіндік өкілдік органдары құрылады. Мысалы, Англияда парламент құрылады. 
               ҮШІНШІ КЕЗЕҢДЕ феодалдық қарама-қайшылықтардың ушығумен ерекшеленеді. Феодалдық мемлекеттердің бірорталықтану үдерісі аяқталып, жаңа феодалдық монархия түрі – абсатлюттік монархия қалыптасады. Батыс Еуорпада Франция абсалюттік монархияның  дәстүрлі еліне айналады. Феодалдық қоғамның негізінде капиталистік қатынастар қалыптасады. Англия мен Нидерландыда алғашқы буржуазиялық революциялар орын алады. Батыс Еуропаның рухани-мәдени өмірінде реформация басталады. Орта ғасырлар кезеңі аяқталып, жаңа заманның есігін ашуға жақындайды.
 
 
 
 
 
 
 
 






КІРІСПЕ. НЕЛІКТЕН БАТЫСТАҒЫ РИМ ИМПЕРИЯСЫ ҚҰЛАДЫ?
	Бағалау критерийлері

	Оқу мақсаты
	 Рим империясының ыдырау себептерін анықтау және жіктеу

	Ойлау дағдыларының деңгейлері 
	Білім мен түсінік/Қолдану/ Талдау  

	Дескриптор
	Оқушы:
· Батыс Рим империясы құлауының 8 себебін атайды; 
· Батыс Рим империясының ыдырауының себептері мен сылтауын ажыратады; 
· Батыс Рим империясы ыдырауының басты себебін талдайды; 


[bookmark: _GoBack]Рим империясы туралы қайталауға арналған тапсырмалар:
1. Рим империясының экономикалық дамуындағы бір әлді және екі әлсіз жағын анықтаңыз.
2. Рим империясының саяси дамуындағы бір әлді және екі әлсіз жағын анықтаңыз.
3. Рим империясының әлеуметтік дамуындағы бір әлді және екі әлсіз жағын анықтаңыз.
4. Рим империясының мәдени дамуындағы бір әлді және екі әлсіз жағын анықтаңыз.
Неліктен Батыс Рим империясы құлады? 
Мемлекетті император басқарды. Императордың билігі мұрагерлік жолмен беріліп отырды. Император трибундық билікті қолдынып, сенатты және халық жиналысытарын шақырды, мәселелерді көтерді, халық жиналысы мен сенат шешіміне тыйым салды, сайлауларда төрағалық етті, кез-келген жиналыста бірінші болып сөз бастай алды, ценз енгізу мүмкіндігін берді. Тіпті, Сенат мүшелерін де анықтай алды, сондықтан сенат негізінен императордың жақтаушыларынан құралды.
Рим қаласындағы барлық қарулы күштер тікелей императорға бағынды. Император кез-келген аймақтың ішкі істеріне айналыса алды, аймақ басшыларының шешімдерін өзгерте алды. 
Шамамен б.з. 190 жылдан Римде әлсіз императорлардың кезеңі басталды. Олар Рим империясын басқаруды және оның мәселелерін шеше алмайтын күйге жетті. 
Рим әскері шекара бойы орналастырылды. Әскердің әрбір бөлігінде император туралы өзіндік идеялары болды. Әскерді бір бөлігі өзінің императорын қойғанда, екінші бөлігі өзінің императорын қою жолындағы күресін бастап жатты. Б.з. 211 жылынан 284 жылына дейінгі аралықта Римді 23 «жауынгер-император» басқарса, оның 20-сы қарсыластырының қолынан қаза тапты. Тұрақты соғыстар, шексіз шығындар мен салықтар, ақшаның құнсыздануы кедейлер мен байлардың арасындағы арақашықты алшақтата түсті. 
Рим мемлекетінің экономикасы құлдарға тәуелді еді, сондықтан Рим әскери қуатына сүйеніп, мемлекетті жаңа жұмыс күшімен қамтамасыз етіп тұрды. Құлиеленушілер құлдарды өмір сүруіне жететін азық-түлікпен қамтамасыз етумен шектелді. Құлдар еңбектері үшін ақы алмағандықтан, ешқандай құқықтар болмағандықтан, еңбек құралдарын қасақана түрде бүлдірді, жұмысты сапалы істемеді. Рим мемлекетінің экономикасы натуралды шаруашылыққа қайтып оралды. 
Әскерді қамтамасыз ету қиындай түсті, себебі ешкімнің салық төлеуге қабелеті жетпегендіктен, қазынаға қаржы түспеді. Септимей Северден кейін әскер легиондардан құралды, олар шекаралық аймақтарда орналастырылды. Легионерлердің отбасылары және жеке меншік жерлері болды. Оларды империяның басқа аймақтарына жау шабуыл жасаса немесе көтеріліс орын алса, аттандыруға мүмкіндік болмады. Керісінше, легионерлердің өздері көтеріліске шығып, өз басқарушыларын император ретінде жариялады. 
Әскер еріктілердің әскер қатарына шақырудан жасақталды. Тек еріктілердің саны жеткіліксіз болған жағдайда ғана, рим азаматтарын әскерге шақыру мәжбүрлі түрде жүргізілді. Рим әскерлері әскери міндеттерін өтеуге құлықсыздық танытты. Сондықтан ІV ғасырдың екінші жартысында Рим әскерлерінің басым бөлігін тағы тайпалардан құралды. Тағылардан құрылған әскерге әскери қоныстанушылар құқығы берілді. Олар өз тайпа басшыларымен шекара бойы орналастырылды. 
Жергілікті әкімдер ірі пара алып, готтарға қаруларды сатты, орнына берілетін азық-түлік көлемін азайтты. Готтар азық-түлікті сатып алу үшін өз балаларын сатты. 
Готтар көтеріліске шықты, оларға басқа герман тайпалары қосылды. Жергілікті рим гарнизондары қарсылық көрсете алмады. Императордың өзі атқа қонып, шайқасқа қатысты. Алайда, 378 жылы и мператор Валент бастаған әскерді Адрианполь түбінде талқандады. Готтар мен олардың одақтастары аландардың әскерін ғұндардың және тағы басқа тайпалардың күшімен басып тастады. 395 жылы Рим мемлекеті екіге бөлінді: Батыс империясының астанасы – Рим қаласы, Шығыс империяның астанасы – Константинопольға ауыстырылды. 
410 жылы Аларих есімді қолбасшы бастауымен вестготтар Римді басып алды. Вестготтар Римді тонап, бүкіл мүлкін алып, Галлияға аттанды. 418 жылы вестготтар патшалығы құрылды. 
Батыс Рим империясына ғұндардың шабуылы қатты әсер етті. 377 жылы Орталық Азиядан келген көшпелі ғұндар Паннония аймағына келді. 447 жылы ғұндар Константинопольға келіп, қаланы басып алмауы үшін, Византия билеушісі үлкен алым төледі. Ғұндарға қарсы ірі одақтастық қалыптасты, оның құрамына римдіктер, франктер, вестготтар, бургундар, аландар, аморилер және сакстер кірді. 
451 жылдың қаңтар айында Еділ патша Галлияға басып кірді. Гот тайпалары римдіктерден көмек сұрады. Рим әскерлерінің басқаруында Флавий Аэций тұрды. Каталаун жазығында шешуші шайқас өтті. Ғұндардың әскері киіз үйлерден құралған шеңбер болып құрылды. Шайқас Рим империясын да, ғұндарды да қатты әлсіретті. 
453 жылы Еділ патша қайтыс болып, ғұн мемлекеті ыдырады. Алайда, бұл Рим империясын құлдыраудан құтқара алмады. 476 жылы Рим мемлекетінің соңғы императоры Ромул ешбір күрессіз биліктен аластатылды. Герман тайпаларының билеушісі Одоакр императорлықтың белгілерін Константинопольға беріп жіберді және жер бетінде тек қана бір ғана император өмір сүруі мүмкін деп мәлімдеді. 
Неліктен Рим тағыларға берілді?
	1
Б.з. 476 жылы соңғы императоры құлады.  
	2
Императорлар екі майданда жиі соғысты – батыста және шығыста 
	3
Б.з. 300-жалдардың соңында тағылар империяның бай-қуатты жерінде орнығуы үшін қоныс аударды 
	4
Императорлар орта және төмінгі тапқа түскен салықтарды өсірді 


	5
Б.з. 300-жылдары Рим әлімінің байлығы (храм, моншалар) Батыс Еуропаның қаржысы таусыла бастағанын білдірді 
	6
Қаржы легиондарды және шекаралық бекіністерді қамтамасыз ету үшін қажет болды 
	7
Әскер империяның шекара бойында жіңішке орналастырылды. 
	8
Тағылар өте жақсы жауынгерлер болғанмен, Римге адал болмады 

	9
Б.з. 323 жылы император Константин христиан дінін қабылдады және дін римдіктерді біріктіретініне сенді 
	10
Қатал даулар, қастандықтар, азаматтық соғыстар император болудың мүмкіндігін азайтты 
	11
Христиан діні бейбітшілікті насихаттады, ал Рим мемлекеті соғыстардың негізінде құрылғана еді 
	12
2 және 3 ғасырларда ауру мен егістік азаюынан римдік тұрғындардың саны кеміді



Рим империясы ыдырауының екі ұзақ мерзімді және екі қысқа мерзімді себептерін анықтаңыздар

 

